
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
চিত্ত-প্রদীপ






ওগো তুমি আমায় ভালবেসো না-বাসারই ভানে।

এসো যেয়ো শতেক ছলে না থাক যাহার মানে॥

বাঁ হাত তোমার জানতে না'রে,

ডান হাতে ধন দাও কাহারে,

নবীন রূপে দুখের সুখে দিলেই যখন ধরা।

রঙিন্ ব্যথার রঙে আমার সফল কোরো মরা॥






মনচোর







মরম-শ্রবণে পশিয়াছে বাণী

মরম-আঁখিতে রূপ।

অন্তরে তব লভেছি পরশ

মৃদু সুগন্ধ ধূপ।

ওগো আর বল কিবা চাই?

তোমার আমল প্রেমের বিভায়,

আলোকিত সব ঠাঁই॥

প্রভু কে বলে গো তুমি নাই?

মদনমোহন রূপেতে আমার

ভরিলে সকল ঠাঁই

অমৃত পরশে ধন্য হয়েছি

বিফলতা কিছু নাই।

